
ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᐅᓂᒻᒧᑦ – ᐱᓕᕆᒍᓐᓇᖅᑎᑕᐅᖏᑦᑐᒧᑦ ᐱᓕᕆᓂᖅ ᐱᖁᔭᒥ 

ᑭᓲᒻᒪᑦ ᐱᓕᕆᒍᓐᓇᖅᑎᑕᐅᖏᓪᓗᓂ ᐱᓕᕆᔪᖅ ᐱᖁᔭᕐᒦ? 

ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᖅ, ᐋᖅᑭᒋᐊᖅᓯᒪᔪᖅ ᒪᓕᒐᖅᑎᒍᕆᐊᖃᓂᖓᓄᑦ ᓄᓇᑦᓯᐊᖅ (RSNWT) 

(ᓄᓇᕗᑦ) 1988, ᐅᖃᓕᒫᒐᓕᐊᖑᓯᒪᓂᖓ L-2 (ᑖᓐᓇ “ᒪᓕᒐᖅ”) ᐅᖃᒃᓯᒪᒻᒪᑦ ᐅᕙᓂ ᐃᒻᒥᒃᑰᖓᓂᖅ 68-ᒥ 

ᑭᓇᑐᐃᓐᓇᓕᒫᖅ ᐱᓕᕆᓂᐊᖅᐳᖅ ᐱᓕᕆᓂᕐᒥ ᐱᖁᔭᕐᒥ ᐃᒫᖑᖏᑐᐊᖅᐸ ᐊᖑᑦ ᐅᕝᕙᓗᓂᑦ ᐊᕐᓇᖅ 

ᐃᓚᒋᓚᐅᓪᓚᕆᒃᐸᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. 

ᐃᒻᒥᓂᖅᓴᖅᑐᑦ ᑕᐃᒃᑯᐊ ᐱᓕᕆᕙᒃᑐᑦ ᐱᓕᕆᓗᑎᒃ ᐱᖁᔭᕐᒥ ᐊᒻᒪᓗ ᑕᐃᒃᑯᐊ ᐱᒍᓐᓇᖅᑎᑕᐅᖏᑦᑐᑦ ᐅᕝᕙᓗᓂᑦ 

ᐱᓕᕆᒍᓐᓇᖅᑎᑕᐅᖏᑦᑐᑦ ᑕᐃᒪᐃᓘᕈᓐᓇᖅᑎᑕᐅᓗᑎᒃ ᐱᓕᕆᓗᑎᒃ ᐱᓕᕆᒍᓐᓇᖅᑎᑕᐅᖏᓪᓗᑎᒃ ᐱᓕᕆᓂᕐᒥᒃ 

ᐱᖁᔭᒃᑯᑦ. 

ᑲᓇᑕᓕᒫᒥ ᓇᒧᑐᐃᓐᓈᕈᓐᓇᖅᑐᖅ ᐊᖏᖃᑎᒋᒍᑎ ᐊᑐᖏᒻᒪᑦ ᓄᓇᕗᒻᒥ 

ᐱᓕᕆᒍᓐᓇᕐᓂᐊᕐᓗᓂ ᐱᖁᔭᖅᑎᒎᕐᓗᓂ ᐱᓕᕆᓂᖅ ᐱᖁᔭᕐᒥ ᓄᓇᕗᒻᒥ, ᐃᒪᐃᓘᕆᐊᖃᒃᐳᑎᑦ ᐃᒫᖑᓗᑎᓪᓗᓐᓂᑦ: 

1. ᖃᐃᖁᔭᐅᓗᑎᒃ ᓄᓇᕗᑦ ᐃᖅᑲᒃᑐᖅᑕᐅᕕᒻᒧᑦ ᓄᓇᕗᒻᒥ ᑭᖑᓂᖓᒍᑦ ᐊᖏᖅᑕᐅᓚᐅᖅᑎᓪᓗᒍ 

ᐃᓚᒋᔭᐅᑐᐃᓐᓇᖃᑕᐅᔪᒧᑦ; ᐅᕝᕙᓗᓂᑦ 

2. ᐱᓗᓂ ᑭᒃᑯᑐᐃᓐᓈᕈᓐᓃᖅᑎᑕᐅᓗᑎᒃ ᐱᓕᕆᐊᖑᓂᖏᑦ ᐱᔭᕇᒃᓯᒍᑎᑦ (RAC) ᑕᐃᑲᖓᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕗᑦ ᐊᒻᒪᓗ ᐅᐸᖁᔭᐅᓗᓂ ᓄᓇᕗᑦ ᐃᖅᑲᒃᑐᖅᑕᐅᕕᒻᒧᑦ ᓄᓇᖓᓂ 

ᐱᓕᕆᔪᓐᓇᕐᓂᖃᕐᕕᐅᔪᖃᕐᕕᖓᓂ.  

ᐊᒥᓱᑦ ᒪᓕᒐᖅᑎᒍ ᐃᑲᔪᖅᑏᑦ ᐱᓕᕆᕙᒃᑐᑦ ᐅᖅᑯᕐᒥ ᖃᐅᔨᒪᒻᒪᑕ ᑲᓇᑕᓕᒫᒥ ᓇᒧᑐᐃᓐᓇᕈᓐᓇᖅᑐᓂᒃ 

ᐊᖏᖃᑎᒋᒍᑎᓂᒃ, ᑕᒪᒃᑯᐊ ᐱᓕᕆᒍᓐᓇᖅᑎᑕᐅᓪᓗᑎᒃ ᒪᓕᒐᖅᑎᒍ ᐃᑲᔪᖅᑏᑦ ᐊᔪᖏᓪᓗᑎᒃ ᐱᓕᕆᒍᓐᓇᕐᓗᑎᒃ 

ᐃᒪᓐᓇᑎᒋᓪᓗᐊᖅ ᐊᑯᓂᐅᓂᖃᕐᓗᑎᒃ ᐱᕕᖃᒃᑎᑕᐅᓂᖏᑦ ᐊᓯᖏᓐᓂ ᐱᓕᕆᒍᓐᓇᕐᓂᖃᕐᕕᐅᔪᓂ ᒪᓕᒐᖅᑎᒍ 

ᐱᓕᕆᖁᔭᐅᖏᒃᑲᓗᐊᕐᓗᑎᒃ. 

ᑲᓇᑕᓕᒫᒥ ᓇᒧᑐᐃᓐᓈᕈᓐᓇᖅᑐᖅ ᐊᖏᖃᑎᒋᒍᑎ ᐊᑐᖏᒻᒪᑦ ᓄᓇᕗᒻᒥ. ᐃᒫᖓᕐᓕ, ᓄᓇᕗᑦ ᐊᑎᓕᐅᖅᑎᐅᒻᒪᑦ 

ᒪᑯᓄᖓ ᓄᓇᓕᖃᕐᕕᐅᔪᒥ ᓇᒧᑐᐃᓐᓈᕈᓐᓇᕐᓂᖓ ᐊᖏᖃᑎᒋᒍᑎ (ᓄᕕᐱᕆ 2011) ᑖᓐᓇᓗ ᐊᐅᓚᑦᑎᓪᓗᓂ 

ᐋᖅᑭᕕᒃᓯᒪᔪᒥᒃ ᓇᒧᑐᐃᓐᓈᕈᓐᓇᕐᓂᕐᒥᒃ ᐱᖓᓱᓄᑦ ᐅᑭᐅᖅᑕᖅᑐᒻᒥ ᐱᓕᕆᕕᐅᒐᓐᓇᖅᑐᓂ. 

ᑭᓲᖕᒫᑦ ᐱᓕᕆᓂᖓ ᐱᖁᔭᐅᑉ? 

ᐱᓕᕆᓂᖅ ᐱᖁᔭᖅᑎᒍ ᐱᓕᕆᐊᖃᕐᒪᑦ ᐱᔭᐅᑎᑦᑎᓂᕐᒥᒃ ᒪᓕᒐᖅᑎᒍ ᐅᖃᐅᔾᔨᒋᐊᕈᑎᒥᒃ ᐃᑲᔪᖅᑕᐅᑎᑉᐸᒃᑐᒧᑦ, 

ᓯᕗᓪᓕᖅᐹᖅᓯᐅᑎᓕᐅᕐᓗᓂ ᒪᓕᒐᖅᑎᒍ ᑎᑎᕋᒃᓯᒪᔪᖁᑎᓂ ᐃᑲᔪᖅᑕᐅᑎᑉᐸᒃᑐᒧᑦ, ᐊᒻᒪᓗ ᑭᒡᒐᖅᑐᐃᓗᓂ 

ᐃᑲᔪᖅᑕᐅᑎᖃᑦᑕᖅᑐᓂᒃ ᒪᓕᒐᖅᑎᒍ ᐋᔨᖃᑎᒋᒍᑎᓂ ᐊᒻᒪᓗ ᐃᖅᑲᒃᑐᐃᕕᒻᒥ ᐃᖃᒃᑐᐃᓂᐅᔪᓂ ᓲᕐᓗ ᒪᑯᓇᓂ 

ᐃᓚᒌᓄᑦ ᐱᖁᔭᕐᒥ ᑐᒃᓯᕋᐅᑎᓂ, ᐱᕋᔭᒃᑐᓕᕆᓂᕐᒧᑦ ᐱᖁᔭᕐᒥ ᑭᒡᒐᖅᑐᐃᓗᓂ, ᐊᒻᒪᓗ ᐃᖃᓇᐃᔭᕐᓂᕐᒧᑦ 

ᐋᔨᖃᑎᒋᒍᑎᖃᕐᓂᐅᔪᓂ. 

ᐅᖃᒃᓯᒪᓂᖓᓄᑦ ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᖅ ᐱᓕᕆᓂᖓ ᐱᖁᔭᐅᑉ ᐃᓚᖃᒃᐳᑦ, ᑭᓯᐊᓂ 

ᑭᒡᓕᒋᓇᓂᐅᒃ ᐅᑯᐊ: ᐅᖃᐅᔾᔪᐃᔨᐅᖁᔨᓗᓂ, ᑎᑎᖅᑐᒐᖅᓯᒪᔪᖅ, ᐋᖅᑭᒋᐊᖅᓯᓗᓂ ᐅᕝᕙᓗᓂᑦ ᐋᖅᑭᒃᓱᐃᓗᓂ 

ᖃᓄᐃᑦᑐᑐᐃᓐᓇᕐᓂᒃ ᐊᑐᖅᑕᐅᖁᓗᒋᑦ ᓇᓪᓕᐊᓐᓂᑐᐃᓐᓇᖅ ᐃᖃᒃᑐᐃᕕᒃᑯᑦ ᐃᖃᒃᑐᐃᓂᐅᔪᒥᒃ ᐊᒻᒪᓗ ᒪᓕᒐᖅᑎᒍ 

ᐅᖃᐅᔾᔨᒋᐊᕈᑎᖃᕐᓗᓂ.1 

                                                           
1 ᐃᒻᒥᒃᑰᖓᓂᖅ 1 ᐅᑯᓇᓂ ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᖅ, ᐋᖅᑭᒋᐊᖅᓯᒪᔪᖅ ᒪᓕᒐᖅᑎᒍᕆᐊᖃᓂᖓᓄᑦ ᓄᓇᑦᓯᐊᖅ (RSNWT) 

(ᓄᓇᕗᑦ) 1988, ᐅᖃᓕᒫᒐᓕᐊᖑᓯᒪᓂᖓ L-2 

https://www.lawsociety.nu.ca/sites/default/files/public/Consolidation%20of%20Legal%20Profession%20Act.pdf
https://www.lawsociety.nu.ca/sites/default/files/public/Consolidation%20of%20Legal%20Profession%20Act.pdf
https://www.lawsociety.nu.ca/sites/default/files/public/TMA%202011.pdf

ᖃᐅᔨᓴᖅᑕᐅᓂᖓᓂ ᐃᒫᖑᒐᓗᐊᕐᒪᖔᓪᓗᓂᑦ ᐱᔨᔅᓯᕈᑎ ᐱᔭᐅᑎᑕᐅᔪᖅ ᒪᓕᒐᖅᑎᒍ ᐃᑲᔪᖅᑎᒧᑦ ᐅᕝᕙᓗᓂᑦ 

ᒪᓕᒐᖅᑎᒍ−ᐃᑲᔪᖅᑎᐅᖏᑦᑐᒧᑦ ᐱᔪᓐᓇᖅᑎᑕᐅᒐᔭᕐᒪᖔᑦ ᐱᓕᕆᔾᔪᑕᐅᓗᓂ ᐱᖁᔭᕐᒥᒃ, ᐱᒻᒪᕆᐅᒐᔪᒻᒪᑦ 

ᐃᓱᒪᓕᐅᕈᑎᒋᒐᓱᐊᕐᓗᒍ ᐃᒫᖑᒐᔭᕐᒪᖔᑦ ᐅᖃᐅᔾᔨᒋᐊᕈᑎ ᐱᔭᐅᑎᑕᐅᔪᖅ ᐱᒍᒥᓇᖅᓯᑎᑦᑎᒐᔭᕐᒪᖔᑦ ᒪᓕᒐᖅᑎᒍ 

ᐅᖃᐅᔾᔨᒋᐊᖏᐊᕐᓂᕐᒥᒃ ᐱᑎᑕᐅᒍᑕᐅᒍᓐᓇᕋᔭᕐᓗᓂ. ᒪᓕᒐᖅᑎᒍ ᐅᖃᐅᔾᔨᒋᐊᓂᕐᒥᒃ ᐱᔪᓐᓇᖅᑎᑕᐅᓂᖅ 

ᒪᓕᑐᐃᓐᓇᖏᒻᒪᑦ ᒪᑯᓇᓂ ᐊᔪᐃᓐᓇᕈᑎᑕᖃᕐᓂᖓᓂᒃ ᐱᓕᕆᐊᖑᓂᖓᓂ ᐅᕝᕙᓗᓂᑦ ᖃᐅᔨᓇᓱᐋᑐᐃᓐᓇᕐᓗᒍ – 

ᐃᒫᖓᕐᓕ, ᑕᐃᒃᑯᐊ ᓴᖅᑭᑕᐅᒋᐊᓕᑦ ᐱᑎᑦᑎᒍᑕᐅᓂᖓᕐᓗᑎᒃ ᒪᓕᒐᖅᑎᒍ ᐅᖃᐅᔾᔨᒋᐊᕈᑎᒥᒃ ᐃᓚᒋᔭᐅᓗᓂ 

ᐊᑐᖅᑕᐅᓂᐊᕐᓗᓂ ᑎᑎᕋᒃᓯᒪᔪᖁᑎᓄᑦ. 

ᐃᓚᖏᑦ ᑐᑭᓕᐅᑎᓯᒪᔪᑦ ᐱᓕᕆᓂᐅᔪᓂᒃ ᐱᖁᔭᖅᑎᒍ ᒪᑯᐊᖑᕗᑦ: 

- ᐱᓯᒪᔭᐅᓗᓂ ᑭᒡᒐᖅᑐᐃᓂᐊᕐᓗᓂ ᐃᑲᔪᖅᑕᐅᑎᖃᒃᑕᖅᑐᒥᒃ ᐱᕋᔭᓐᓂᕐᒧᑦ ᐱᖁᔭᒥ, ᐃᓚᒋᓅᖓᔪᓂᒃ 

ᐱᖁᔭᕐᒥ, ᐅᕝᕙᓗᓂᑦ ᓄᓇᓕᓐᓂᒥᐅᑕᓐᓄᑦ ᐃᖃᒃᑐᐃᕕᒃᑰᖅᑎᑦᑎᓂᕐᒥ ᒫᓐᓇ ᓯᓄᓂᖓᓂ ᓄᓇᕗᑦ 

ᐃᖃᒃᑐᐃᑯᒃᑯᑦ ᒪᓕᒐᓕᕆᓂᕐᒥ, ᐅᕝᕙᓗᓂᑦ ᐱᔭᐅᑎᑦᑎᓇᓱᐋᕐᓗᓂ ᒪᓕᒐᖅᑎᒍ ᐅᖃᐅᔾᔨᒋᐊᕈᑎᒥᒃ 

ᐅᕝᓗᓂᑦ ᒪᓕᒐᖅᑎᒍ ᐱᔨᔅᓯᕈᑎᓂᒃ ᐱᓕᕆᐊᖃᒃᑐᓂᒃ ᐊᔾᔨᓪᓗᐊᐸᓗᖏᓐᓂᒃ ᑲᒪᒋᔭᐅᒋᐊᓕᓐᓂᒃ; 

- ᐱᓯᒪᔭᐅᓗᓂ ᐱᔭᐅᑎᑦᑎᒐᓱᐊᕐᓗᓂ ᓇᐃᓈᖅᓯᒪᔪᒥᒃ ᐅᖃᐅᔾᔨᒋᐊᕈᑎᒥᒃ, ᐊᒻᒪᓗ/ᐅᕝᕙᓗᓂᑦ ᐃᑲᔪᕐᓗᓂ 

ᐋᔨᖃᑎᒋᓐᓂᒻᒥ ᐊᒻᒪᓗ ᐱᖁᔨᕗᖔᕈᑎᒥ ᐃᖃᓇᐃᔭᕐᓂᕐᒧᑦ ᑲᒪᒋᔭᐅᒋᐊᓕᓐᓂᒃ. ᑐᑭᓕᐅᑎᓗᒍ: 

ᓄᐊᑦᑎᓂᖅ ᑐᓴᐅᒪᔾᔪᑎᒃᓴᓂᒃ ᑖᔅᓱᒪᖓᑦ ᐃᑲᔪᖅᑕᐅᑎᒋᐊᖅᑐᖃᒃᑕᖅᑐᒥᒃ ᐊᒻᒪᓗ ᑐᔪᐃᓕᕐᒥᓗᓂ 

ᑎᑎᖃᓂᒃ ᐅᕝᕙᓗᓂᑦ ᐅᖄᓚᕕᒋᓗᒍ ᐃᖃᓇᐃᖅᑎᑦᑎᔪᖅ ᐅᖃᖃᑎᒋᒍᑎᖃᕋᓱᐊᕐᓗᓂ 

ᐋᖅᑭᖃᑎᒋᒍᑎᒃᓴᓂᒃ, ᐅᖃᐅᔪᐃᔨᒥᒃ ᓇᒪᓈᕐᓂᖓᓂᑦ ᐊᑎᓕᐅᖅᓯᓗᓂ ᓴᒃᑯᐃᓯᒍᑎᒥᒃ 

ᐃᖃᓇᐃᔭᖅᑎᑦᑎᔨᒨᕐᓗᒍ, ᐋᔨᖃᑎᒋᒍᑎᖃᕐᓗᓂ ᐊᑐᖅᑕᐅᒋᐊᓕᒃᑯᑦ ᐊᑭᓕᖅᑕᐅᒍᑎᒥᒃ 

ᑮᓇᐅᔭᖃᒃᑎᑦᑎᒍᑎᓂᒃ ᐃᓇᖏᖅᓯᓗᓂ ᖃᐅᔨᑎᑦᑎᒍᑎᒥᒃ, ᐊᓯᒃᑲᓐᓂᖏᓐᓂᓪᓗ. 

ᓇᒦᓐᓂᖏᑦ ᖃᐅᔨᑎᑦᑎᒍᑎᑦ:  

1. ᐃᖃᓇᐃᔭᕐᕕᒋᔭᐅᔪᓂᒃ ᖃᐅᔨᓴᖅᓯᓃᑦ – ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᐅᓂᒻᒧᑦ ᔫᓂ 2020  

2. ᐋᖅᑭᖃᑎᒋᒐᓱᐊᕐᓂᖅ – ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᐅᓂᒻᒧᑦ ᔫᓂ 2020  

3. ᐋᖅᑭᖃᑎᒋᒃᑎᑦᑎᒐᓱᐊᕐᓂᖅ – ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᐅᓂᒻᒧᑦ ᔫᓂ 2021 

4. ᑐᓴᐅᒪᖃᑎᖃᕐᓗᓂ ᐃᖃᓇᐃᔭᖅᑎᓂᒃ, ᐃᓅᖃᑎᒋᓄᑦ ᐱᓕᕆᖃᑎᒋᒍᑎᓂ ᐊᒻᒪᓗ ᐃᖃᓇᐃᔭᖅᑎᓚᕆᒻᒧᑦ 

ᑲᒪᒋᔭᕆᔭᐅᔪᓂ – ᐊᐅᓚᑦᓯᔨᒻᒪᕆᒃ (CEO) ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᐅᓂᒻᒧᑦ ᔫᓂ 2021 

 

ᐃᓚᒋᔭᐅᔫᑉ ᐱᓕᕆᒋᐊᖃᕐᓂᖓ ᐊᑐᖅᑕᐅᑦᑕᐃᓕᑎᑦᑎᓗᓂ ᐱᓕᕆᒍᓐᓇᖅᑎᑕᐅᖏᑦᑐᑦ ᐱᓕᕆᖁᓇᒋᑦ ᐱᕿᔭᕐᒥ 

ᒪᓕᒃᑕᐅᔭᕆᐊᓕᒃᑯᑦ ᐃᖃᓇᐃᔭᖅᑎᓚᕆᑦ ᐱᓕᕆᒋᓂᕆᒋᐊᓕᖏᓐᓂ  

7.6 ᒪᓕᒐᖅᑎᒍ ᐃᑲᔪᖅᑎ ᐃᑲᔪᕆᐊᖃᕐᒪᑦ ᐊᑐᖅᑕᐅᑦᑕᐃᓕᑎᑦᑎᓗᓂ ᐱᓕᕆᒍᓐᓇᖅᑎᑕᐅᖏᑦᑐᓂᒃ ᐱᓕᕆᔪᖃᖁᓇᒍ 

ᐱᖁᔭᕐᒥ. 

ᑐᑭᓯᓇᖅᓯᑎᑦᑎᒍᑎ [1] ᐱᖁᔭᖅᑎᒎᕈᓐᓇᖅᑎᑕᐅᔪᑦ ᐱᔭᐅᒍᓐᓇᖅᑎᑕᐅᓂᖏᑦ ᐊᑭᕋᒃᑐᕐᓗᒍ ᐱᓕᕆᓂᖅ ᐱᖁᔭᒥᒃ 

ᐱᓕᕆᒍᓐᓇᖅᑎᑕᐅᖏᑦᑐᒧᑦ ᑭᓇᒧᒃᑭᐊᖅ ᓴᐳᒻᒥᒃᓯᒍᑕᐅᒻᒪᑕ ᐃᓅᖃᑎᒌᓂᒃ. ᐱᓕᕆᒍᓐᓇᖅᑎᑕᐅᓯᒪᖏᑦᑐᑦ ᑕᐃᒃᑯᐊ 

ᐱᖃᕈᓐᓇᕐᒪᑕ ᐋᖅᑭᑦᑎᐊᖅᓯᒪᒋᐊᓕᓐᓂᒃ ᐅᕝᕙᓗᓂᑦ ᓇᒻᒥᓂᖅ ᐱᓕᕆᒍᓐᓇᕐᓗᑎᒃ, ᑭᓯᐊᓂ ᐱᔭᐅᒍᓐᓇᖏᑦᑐᑦ 

ᐊᐅᓚᑕᐅᒍᓐᓇᖏᓪᓗᑎᒃ, ᒪᓕᒃᑕᐅᖁᔭᐅᔪᓂᒃ ᐃᓅᖃᑎᒋᓄᑦ. ᐃᓚᒃᑲᓐᓂᕆᓗᓂᐅᒃ, ᐃᑲᔪᖅᑕᖓ ᒪᓕᒐᖅᑎᒍ 

ᐃᑲᔪᖅᑎᐅᑉ ᑕᓐᓇᓗ ᐱᓕᕆᒍᓐᓇᖅᑎᑕᐅᓪᓗᓂ ᐱᓕᕆᓂᖓ ᓴᐳᒻᒥᒍᑎᖃᕐᓗᓂ ᐊᒻᒪᓗ ᐱᕚᓪᓕᕈᑎᖓ ᒪᓕᒐᖅᑎᒍ 

ᐃᑲᔪᖅᑎᐅᑉ ᐃᑲᔪᖅᑕᖓᑕ ᐃᑲᔪᖅᑕᐅᒍᓐᓇᕈᑎᖏᑦ, ᒪᓕᒐᖅᑎᒍ ᐃᑲᔪᖅᑎᐅᑉ−ᐃᖃᓇᐃᔭᕆᒋᐊᓕᖏᑦ 

ᑐᓴᖅᑕᐅᒋᐊᖃᖏᑎᑦᑎᓗᓂ, ᐃᖃᓇᐃᔭᖅᑎᓚᕆᐅᓂᕐᒧᑦ ᐱᓕᕆᔾᔪᑎᓕᐊᕆᓯᒪᔪᑦ ᐃᒃᐱᒍᓱᑦᑎᐊᖁᓪᓗᒍ ᐱᖁᔭᖅᑎᒍ 

ᐱᓯᒪᒋᐊᖃᒃᑎᑕᐅᔪᑦ ᒪᓕᒐᖅᑎᒍ ᐃᑲᔪᖅᑎᓄᑦ, ᐊᒻᒪᓗ ᐱᔪᓐᓇᕐᓂᖓ ᐃᖃᒃᑐᐃᕕᐅᑉ ᐱᓕᕆᓂᖃᕐᕕᒋᓱᖏᓐᓂ 

https://www.lawsociety.nu.ca/sites/default/files/AGM/LSN%20Notice%20to%20the%20Profession%20-%20Acting%20as%20an%20Investigator_June%202020%20Final.pdf
https://www.lawsociety.nu.ca/sites/default/files/AGM/LSN%20Notice%20to%20the%20Profession%20-%20Acting%20as%20an%20Arbitrator_%20June%202020%20Final.pdf
https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Mediation%20June%202021%20Final%20v2.pdf
https://www.lawsociety.nu.ca/sites/default/files/News/Public%20Notices/Notice%20to%20the%20Profession%20-%20Civility%20to%20LSN%20Staff%20_%20Social%20Media%20and%20PR%20Final%20v2.pdf
https://www.lawsociety.nu.ca/sites/default/files/NU%20Model%20Code%20of%20Conduct%20%20FINAL%20May%202016%20adopted%20Nov%207%202016.pdf


ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐱᓕᕆᔾᔪᓐᓇᖅᑎᑕᐅᓇᑎᒃ ᐱᓕᕆᓂᐅᔪᑦ ᐱᖁᔭᕐᒥ 

ᑖᒃᑯᓂᖓ. ᐊᓯᖏᑦ ᐊᑦᑕᕐᓇᖅᑐᒦᑦᑕᐃᓕᒪᒍᑏᑦ ᐃᓚᖃᕐᒪᑕ ᐱᖁᔭᖅᑎᒎᖓᖁᔭᐅᔪᓂᒃ ᐃᖃᓇᐃᔭᖅᑎᓪᓚᕆᒻᒧᑦ 

ᐊᑭᓕᕆᐊᓕᓐᓄᑦ ᓇᓪᓕᐅᒃᑯᒫᓂ, ᖃᐅᔨᓴᖅᑕᐅᓗᓂ ᒪᓕᒐᖅᑎᒍ ᐃᑲᔪᖅᑎᐅᑉ ᐊᑭᓕᕆᐊᓕᖏᑦ, ᒪᓕᒃᑕᐅᖁᔭᐅᔪᑦ 

ᐱᓕᕆᐊᖃᕐᓂᐊᖅᑎᓪᓗᒍ ᑐᖅᑯᐃᕕᓐᓄᑦ ᑮᓇᐅᔭᓂᒃ ᐊᒻᒪᓗ ᐋᖅᑭᐅᒪᑎᑦᑎᓂᐋᓪᓗᓂ ᐊᑭᓕᖅᑕᐅᒍᑎᑦ 

ᑮᓇᐅᔭᖏᓐᓂᒃ. 

ᖃᓄᐃᓘᕆᐊᖃᕋᔭᖅᐸᓖ ᐃᓚᒋᔭᐅᔫᑦ ᖃᐅᔨᓐᓂᖅᐸᑖ ᒪᓕᒐᖅᑎᒍ ᐃᑲᔪᖅᑎᒦᒃ ᐅᒃᐱᕈᓴᓪᓗᑎᓪᓗ 

ᐱᓕᕆᒍᓐᓇᐅᑎᖃᒃᑐᕆᔭᐅᖏᓪᓗᓃ ᓄᓇᕗᒻᒦ? 

ᐃᓚᒋᔭᐅᔪᖅ ᑐᓂᓯᔭᕆᐊᓕᒃ ᐊᑎᖓᓂᒃ ᑕᐃᑦᓱᒪ ᐅᑯᓄᖓᕐᓗᒍ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐊᒻᒪᓗ ᓇᓪᓕᐊᓐᓂᑐᐃᓐᓇᖅ ᐊᑐᐃᓐᓇᐅᔪᒥᒃ ᐅᖃᕐᕕᐅᒍᓐᓇᕋᔭᖅᑐᒥᒃ ᑐᓴᐅᒪᔾᔪᑎᒃᓴᓂᒃ ᐅᕝᕙᓗᓂᑦ 

ᐱᓕᕆᒍᓐᓇᕐᓂᖃᕐᕕᒋᔭᖓᓂᑦ ᐱᓕᕆᑎᓪᓗᒍ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᑦᑎᐊᕋᓱᐋᕐᒪᑕ 

ᐱᔪᒪᔭᐅᔪᓂᒃ ᐃᓚᒋᔭᐅᔪᖁᑎᒥᖏᓐᓄᑦ ᓴᕐᕋᒃᑕᐅᖁᓇᒋᑦ ᖃᐅᔨᒪᔭᐅᑎᑕᐅᖏᓐᓂᖏᓐᓂᒃ ᐊᒻᒪᓗ ᑕᒪᐃᑎᒍᑦ 

ᖃᐅᔨᒪᔭᐅᑎᑕᐅᒐᔭᖏᒻᒪᑕ ᑐᒃᓯᕋᐅᑎᓕᐅᖅᑐᖃᒃᑎᓪᓗᒍ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑕᑎᖃᕐᒪᑦ 

ᖃᐅᔨᒪᓇᖅᓯᑎᑕᐅᓂᖓᓂᑦ ᑕᐃᒪᓐᓇᐃᓗᕐᓗᓂ ᐱᓕᕆᔪᑦ ᒪᓕᒃᑎᑕᐅᓪᓚᕆᓐᓂᖓ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ 

ᐱᓕᕆᔪᓄᑦ ᓄᓇᕗᒻᒥ, ᐊᒻᒪᓗ ᑕᐃᒪᐃᒻᒪᑦ ᓴᙱᔪᒥᒃ ᑲᔪᖏᖅᓴᐅᒍᑕᐅᕗᖅ ᐃᓚᒋᔭᐅᔪᑦ ᒪᓕᒐᖅᑎᒍ ᐃᑲᔪᖅᑎᓄᑦ 

ᐊᒻᒪᓗ ᐃᓅᖃᑎᒋᑦ ᐅᖃᐅᑎᖃᖁᓪᓗᒋᑦ ᖃᓄᐃᑦᑐᑐᐃᓐᓇᕐᓂᒃ ᐃᓱᒫᓗᑎᒋᔭᖏᓐᓂᒃ. 

ᐱᔭᐅᑎᓪᓗᒍ ᐃᓱᒫᓗᑕᐅᔪᖅ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᔭᐅᑎᑦᑎᓂᐋᕐᒪᑕ ᑭᐅᔾᔪᑎᒥᓐᓂᒃ 

ᐃᓚᒋᔭᐅᒧᑦ ᒪᓕᒐᖅᑎᒍ ᐃᑲᔪᖅᑎᓄᑦ ᐅᕝᕙᓗᓂᑦ ᐃᓅᖃᑎᒋᓂᒃ ᐃᓗᐊᓂ ᐱᖓᓱᑦ (3) ᐱᓕᕆᓐᓇᐅᑉ ᐅᓪᓗᖏᓐᓂ 

ᐊᒻᒪᓗ ᐅᖃᐅᔾᔨᒋᐊᕈᑎᖃᕋᔭᕐᓗᓂ ᒪᑯᓂᖓ: 

1. ᓇᓗᓇᐃᖅᓯᒍᑎ ᖃᓄᐃᓕᒐᒻᒪᖓᑦ ᐱᓕᕆᒍᓐᓇᐅᑎ; 

2. ᐱᓕᕆᒋᐊᕐᓂᖅ ᑭᒡᒐᖅᑐᕐᓗᒋᑦ ᐱᖁᔭᕐᓂ ᑲᑐᔾᔨᖃᑎᒋᑦ ᓄᓇᕗᑦ (LSN) (ᐱᓕᕆᒋᐊᕆᐊᖃᒃᑐᖃᒃᐸᑦ), 

ᐃᓚᒋᔭᐅᓗᑎᒃ: ᐅᖃᕐᕕᒋᓗᒍ ᒪᓕᒐᖅᑎᒍ ᐃᑲᔪᖅᑎ ᐅᖃᐅᔾᔨᒋᐊᖁᓪᓗᒍ ᐱᓕᕆᒍᓐᓇᖅᑎᑕᐅᖏᑦᑐᓂᒃ 

ᐊᒻᒪᓗ ᐱᔭᐅᑎᑦᑎᓗᓂ ᑐᓴᐅᒪᔾᔪᑎᒃᓴᓂᒃ ᒪᓕᒐᖅᑎᒍ ᐃᑲᔪᖅᑎᒥᒃ ᐱᖁᓗᒍ ᐃᓚᖓᓐᓂ ᐱᓕᕆᐊᖑᒍᒪᔪᑦ; 

ᐅᕝᕙᓗᓂᑦ ᐱᓕᕆᐊᖑᔪᖅ ᐱᓕᕆᒋᐊᖁᔨᒃᐸᑦ, ᑐᔫᑎᒋᓗᒍ ᐱᓕᕆᐊᖑᒋᐊᓕᒃ ᐊᒻᒪᓗ ᓄᖃᒃᑎᓪᓗᒋᑦ ᑎᑎᖃᑦ 

ᒪᓕᒐᖅᑎᒍ ᐃᑲᔪᖅᑎᒧᑦ; ᐊᒻᒪᓗ 

3. ᓇᓗᓇᐃᔭᖅᓯᒪᔪᑦ ᐊᒻᒪᓗ ᐊᔪᕆᒃᓯᐅᔾᔨᓯᒪᔪᑦ ᖃᓄᖅ ᐃᓚᒋᔭᐅᔪᖅ ᐱᓕᕆᒋᐊᕆᐊᖃᕐᒪᖔᑦ. 

ᖃᓄᐃᓕᔪᖃᕈᓐᓇᖅᐹ ᑭᓇᑐᐃᓐᓇᖅ ᐱᓕᕆᓇᓱᐊᖅᑐᒥᓂᐅᒃᐸᑦ ᐱᓕᕆᒍᓐᓇᖅᑎᑕᐅᖏᓪᓗᓂ ᐱᓕᕆᓇᓱᐋᓕᕐᓂᖅᐹᑦ 

ᐱᖁᔭᕐᓃ? 

ᐃᒻᒥᒃᑰᖓᓂᖅ 71 ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᖅ ᐱᔭᐅᑎᑦᑎᒻᒪᑦ ᑕᐃᒃᑯᐊ ᐱᓕᕆᕙᒃᑐᑦ 

ᐱᓕᕆᒍᓐᓇᖅᑎᑕᐅᓇᑎᒃ ᐱᓕᕆᔪᑦ ᐱᖁᔭᕐᒥᒃ ᐃᖃᒃᑐᖅᑕᐅᒍᓐᓇᖅᑐᑦ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑐᓴᖅᑎᑕᐅᓯᒪᓕᖅᐸᑕ ᐃᒻᒥᓂᖅᓱᖅᑐᒥᒃ 

ᐱᓕᕆᑐᐃᓐᓇᕆᐊᖃᕐᓂᖓᓄᑦ ᐱᓕᕆᕙᓪᓗᓂ ᐱᖁᔭᓂ ᒪᓕᒐᖅᑎ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐱᓕᕆᑐᐃᓐᓇᕆᐊᓕᑦ ᐊᑕᐅᓯᕐᒥᒃ ᐅᕝᕙᓗᓂᑦ ᐊᒥᓲᓂᖅᓴᓂᒃ ᒪᑯᓇᓂ ᐱᓕᕆᒋᐊᕈᑕᐅᒍᓐᓇᖅᑐᓂ: 

1. ᐱᒋᐊᖅᑎᑦᑎᓗᑎᑦ ᐱᑦᑎᐊᕐᓂᕐᒧᑦ ᐅᖄᓚᓗᑎᑦ ᑕᐃᔅᓱᒧᖓ ᑭᓇᒧᒃᑭᐊᖅ ᐊᒻᒪᓗ ᐱᔭᐅᑎᑦᑎᓗᑎᑦ 

ᑐᓴᐅᒪᔾᔪᑎᒃᓴᒥᒃ ᐅᖃᐅᓯᖃᕐᓗᑎᑦ ᐱᓕᕆᔪᓐᓇᐅᑎᖃᕆᐊᖄᕐᓂᖓᓂᒃ ᓄᓇᕗᒻᒥ; 

2. ᑕᐃᒪᓕ ᓯᕗᓪᓕᖅᐹᖅ ᐱᓕᕆᒋᐊᕈᑕᐅᔪᖅ ᑲᔪᓯᑦᑎᐋᖏᑉᐸᑦ, ᑐᔫᑎᖃᕐᓗᓂ ᓄᖃᖁᔨᔾᔪᑎᒥᒃ 

ᐊᒻᒪᓗ ᑕᐃᒪᐃᓘᕈᓐᓃᖁᓪᓗᒍ ᑎᑎᖃᓂᒃ ᐊᑐᓪᓚᕆᖁᓗᒍ ᑕᐃᓐᓇ ᑭᓇᑭᐊᖅ ᓄᖃᕐᓗᓂ 

ᐱᔭᐅᑎᑦᑎᖃᑦᑕᕈᓐᓃᕐᓗᓂ ᒪᓕᒐᖅᑎᒍ ᐱᔨᔅᓯᕈᑎᒥᒃ ᐱᓕᕆᔪᓐᓇᐅᑎᖃᕐᕕᒋᙱᑕᒥᓂᒃ ᐱᔭᐅᑎᑉᐸᒃᑕᖓᓂᒃ. 

ᒫᓐᓇ ᐊᒥᓱᐃᖅᓴᕐᓗᓂ ᑲᔪᓯᑦᑎᐋᒐᔪᒃᐳᖅ; 



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐱᓕᕆᔾᔪᓐᓇᖅᑎᑕᐅᓇᑎᒃ ᐱᓕᕆᓂᐅᔪᑦ ᐱᖁᔭᕐᒥ 

3. ᑕᐃᓐᓇ ᑭᓇᑐᐃᓐᓇᖅ ᐊᑎᓕᐅᖅᓯᖁᓗᒍ ᐊᑐᕆᐊᖃᕐᓂᐋᓕᖅᑕᖓᓂᒃ ᓄᖃᖁᓪᓗᒍ 

ᐱᓕᕆᔪᓐᓇᖅᓯᑎᑕᐅᓯᒪᖏᓪᓗᓂ ᖃᓄᐃᓘᕈᑎᒋᔭᒥᓂᒃ; 

4. ᖃᐅᔨᓇᓱᐋᖅᓯᓗᓂ ᑕᐃᓐᓇ ᑭᓇᑭᐊᖅ ᐊᔪᐃᓐᓇᖅᐸᑦ ᐅᕝᕙᓗᓂᑦ ᐃᓂᖃᓕᖅᑎᑦᑎᒃᐸᑦ ᑭᒃᑯᓕᒫᓂᒃ 

ᑕᕝᕙᑦᑕᐅᑎᒋ ᖁᒃᓴᓈᖅᑐᒦᓕᖅᑎᑦᑎᓗᓂ; 

5. ᐅᖃᐅᑎᒋᐊᕐᓗᒋᑦ ᓄᓇᕗᑦ ᒪᓕᒐᓕᕆᔨᒃᑯᑦ ᑕᐃᓐᓇ ᑭᓇᑭᐋᖅ ᐱᓕᕆᒋᐊᖅᓯᒪᖏᑉᐸᑦ 

ᐱᓕᕆᔾᔪᓐᓇᐅᑎᕋᓱᐋᖏᑉᐸᑦ ᐅᕝᕙᓗᓂᑦ ᐱᓕᕆᔾᔪᑎᖃᕋᓱᐋᖏᑉᐸᑦ, ᓄᖅᑲᒃᓯᒪᖏᓪᓗᓂᓗ 

ᐊᒻᒪᓗ ᐱᓕᕆᒍᓐᓃᕐᓗᓂᓗ; 

6. ᐅᖃᐅᑎᖃᕐᓗᓂ ᓈᒪᒃᓴᖏᓐᓂᕐᒥᒃ ᓄᓇᖃᕐᕕᒋᔭᒥ ᐱᓕᕆᔪᓐᓇᕐᓂᐅᔪᒥᒃ; 

7. ᐱᓕᕆᒋᐊᓕᖅᑎᑦᑎᓗᓂ ᐃᖃᑐᐃᕕᒻᒥ ᐃᖃᒃᑐᐃᓂᐅᔪᓂᒃ. 

 

 


